
PELAJAR 'DOUBLE WEI' PAHAT TINTA EMAS UUM DI SUKIPT 2026

UUM ONLINE: Kuala Lumpur - Kilauan emas akhirnya menjadi milik Universiti Utara Malaysia (UUM) selepas skuad ping pong gandingan

‘Double Wei’ memukau segenap sudut Dewan Tunku Canselor, Universiti Malaya, sekali gus memahat nama kemas di persada Sukan
Institusi Pendidikan Tinggi (SUKIPT) 2026, hari ini.

Keberanian jiwa wira serta wirawati UUM di meja hijau menyaksikan pasangan Lim Wei Han dan Lim Wei Hen menggegar pentas acara
beregu campuran, menundukkan pencabar utama dalam aksi penuh drama yang mendebarkan jiwa.

Bagaikan tarian bayang yang tangkas, gandingan serasi bagai aur dengan tebing itu memamerkan kefahaman taktikal luar biasa.

Setiap dentuman smash deras pihak lawan meniti tenang, sebelum dibalas pukulan berdesup bagai anak panah meluncur tajam yang
menembus benteng pertahanan lawan tanpa belas.

Sorakan gemuruh penyokong UUM yang melaungkan semangat di segenap ruang dewan seolah-olah menjadi tiupan angin perjuangan yang
menyemarakkan lagi bara keberanian mereka.

Di bawah kejora lampu arena, debaran persaingan sengit atlet-atlet terbaik IPT tanah air langsung tidak menggentarkan iltizam wira Sintok
ini.

Kejayaan menuai pingat emas bernilai tinggi ini bukan sekadar sekeping logam di dada, malah menjadi bukti bahawa ketajaman akal, disiplin
tegar, dan keringat yang dicurahkan akhirnya membuahkan hasil nan manis.

Skuad ping pong UUM kini bukan lagi sekadar hadir bersaing, tetapi melangkah keluar sebagai legenda yang menegaskan bahawa di pentas
SUKIPT 2026, gilapan bintang dari utara ini benar-benar menyilaukan persada sukan tanah air.

